Tale v/ lunsj 

Bispedømmerådsleder Inger Kari Søyland

SJEKKES MOT FRAMFØRING

Deres Majestet, Statsråd,
Kjære alle saman. Kjære biskop Erling.
Nå er me her. Denne dagen har eg gleda meg til. For Stavanger Bispedømme er dette ein festdag, ein merkedag, ein viktig dag, ein spennende dag, ein glad dag. Vi gler oss over at du Erling nå er vår biskop, og på vegne av bispedømmerådet vil eg ynskja deg varmt velkomen hit. Ny biskop – nye muligheter! Eg har forventningar til kva du kan få bety for oss som kyrkje i Rogaland.
For snart eitt år sidan fekk Bispedømerådet utfordringen frå departementet til å setja i gang søk etter kandidatar til ny biskop. Eg var den som fekk i oppgåve å ringja deg, Erling, for å be deg vurdera å stilla som kandidat til denne viktige lederoppgåva i bispedømmet vårt. Eg huskar endå din umiddelbare reaksjon, kor du gav uttrykk for litt overraskelse og mykje glede. Du sa beint ut at dette hadde du verkeleg lyst til. I vidare samtalar med deg, merka vi oss ditt glødande engasjement for kyrkja sine mange muligheter i møte med dagens mennesker i ulike situasjoner og alder. Eg håper, og trur, at den positive holdningen og ditt store engasjement vil vera til hjelp i møte med dei mange utfordringar som venter. I tillegg er eg glad for din tydelige Kristus-begeistring, ditt misjonsengasjement og for din realisme i møte med rollen som biskop i DnK, kva den er og skal/bør vera.
Ein gong diskuterte læresveinane kven av dei som var den største. 

Jesus svarte med å stilla eit barn midt i blant dei, og sa: Det er den som er minst blant dykk som er størst. 
Det handler ikkje om å verta stor, det handler om å tena. 

Rogaland er eit mangfoldig fylke. Vi finn driftige bønder, dyktige økonomer og bedriftsledere, menneske som slit og menneske som har det veldig godt. Vi har eit internasjonalt miljø og eit rikt kulturliv. Vi bur på øyer, i bygder og i små og store byer.  Folk samlast i både bedehus, idrettshaller, hyttelandskap, kaféer og kulturhus, både på Haugalandet, i Sauda, på Jæren, i Dalane og i Ryfylke.  

Her er vi kyrkje. Her er du biskop. Her skal du få tena.
Og her vil du møta mange forventningar til deg som biskop. Også den kyrkjelege verkelegheten i Rogaland er mangfoldig, og mange vil ynskja seg ein bit av biskopen. Ulike grupper vil gjerne ha deg med på si side, ha deg som medspelar for sine kjernesaker. Nå i starten vil nokon også ha behov for å testa deg. Kva står du eigentleg for? Kven er du? Korleis vil du vera biskop for meg / oss? Kva er dine prioriteringar? Korleis vil du markera deg i samfunnsdebatten, i media osv?

Eg har tru på at du vil ha evne til å møta desse, og mange fleire utfordringar, på ein god måte. Vi veit det finst uenighet om saker. Her vil du få god bruk for dine gode evner til aktiv lytting, respekt  for enkeltmenneske og tydelig tale. Som biskop vil dine ord kunna få stor betydning for enkeltmenneske. Det er godt at det bur ein stillfarande, lyttande sunnfjording i deg, saman med den taleføre bergensaren. 

Her i Stavanger ynskjer vi oss ei åpen kyrkje kor menneske skal få koma i alle mulige livssituasjoner. Eg brenn for at denne kyrkja også skal vera tydelig på evangelieformidling, at den skal utfordra til teneste og at den skal danna grunnlag for eit levande og mangfoldig menighetsarbeid lokalt. Kyrkja er ikkje til for si eiga skuld. Ho er til for vår skuld, for livets skuld, for alle. Ein levande menighet er ei gåve til eit lokalsamfunn og menneskene som bur der. 

Vi gler oss til å arbeida saman med deg, som menigheter, kyrkjeleg ansatte, tillitsvalgte i menighetsråd, fellesråd og bispedømmeråd. Eg har tru på eit sterkt og godt samarbeid for å leia kyrkja vår vidare i møte med framtida. Det er så viktig det som ligg framfor oss. Difor skal vi vokte oss for å la det som er mindre viktig enn evangeliet og kyrkja sitt møte med mennesker ta fokus frå oss og splitta fellesskapet. 
I stedet skal vi be Jesus Kristus la deg som biskop hjelpe oss å halda fokus: På at det å vera kyrkje er verdas viktigaste oppdrag. Bare her er omsorgen for enkeltmennesket forankra så tydeleg i Guds kjærlighet. Bare her reises det et kors over menneskets og verdas mørke, her spirer håpet om nytt liv i våre mørkeste timar. Her finnes Jesu nærvær, i gudstenester, i enkeltmenneskers liv, som ei gåve til oss. 

Du er kalla til å bidra med din erfaring og det du er, til å fylgja Jesus og til å leda. Mest av alt er det eit kall til glede: Gud kjem stadig til oss, gjennom ei kyrkje som trur, tener, åpner seg og deler. Det kyrkja har å gje er av uendeleg verdi for Stavanger bispedømme, - for Rogaland fylke. Dette skal du få leva i som biskop. 
Kjære Erling, velkommen til Stavanger bispedømme, gratulerer med dagen.
